
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrīrāmāṣṭakam Á Á
śrīśiva uvāca
sugrīvamitraṃ paramaṃ pavitraṃ

sītākalatraṃ navamēghagātram Á
kāruṇyapātraṃ śatapatranētraṃ

śrīrāmacandraṃ satataṃ namāmi Á Á 1 Á Á
saṃsārasāraṃ nigamapracāraṃ

dharmāvatāraṃ hṛtabhūmibhāram Á
sadā’vikāraṃ sukhasindhusāraṃ

śrīrāmacandraṃ satataṃ namāmi Á Á 2 Á Á
lakṣmīvilāsaṃ jagatāṃ nivāsaṃ

laṅkāvināśaṃ bhuvanaprakāśam Á
bhūdēvavāsaṃ śaradinduhāsaṃ

śrīrāmacandraṃ satataṃ namāmi Á Á 3 Á Á
mandāramālaṃ vacanē rasālaṃ

guṇairviśālaṃ hatasaptatālam Á
kravyādakālaṃ suralōkapālaṃ

śrīrāmacandraṃ satataṃ namāmi Á Á 4 Á Á
vēdāntagānaṃ sakalaiḥ samānaṃ

hṛtārimānaṃ tridaśapradhānam Á



śrīrāmāṣṭakam

gajēndrayānaṃ vigatāvasānaṃ
śrīrāmacandraṃ satataṃ namāmi Á Á 5 Á Á

śyāmābhirāmaṃ nayanābhirāmaṃ
guṇābhirāmaṃ vacanābhirāmam Á

viśvapraṇāmaṃ kṛtabhaktakāmaṃ
śrīrāmacandraṃ satataṃ namāmi Á Á 6 Á Á

līlāśarīraṃ raṇaraṅgadhīraṃ
viśvaikasāraṃ raghuvaṃśahāram Á

gambhīranādaṃ jitasarvavādaṃ
śrīrāmacandraṃ satataṃ namāmi Á Á 7 Á Á

khalē kṛtāntaṃ svajanē vinītaṃ
sāmōpagītaṃ manasā pratītam Á

rāgēṇa gītaṃ vacanādatītaṃ
śrīrāmacandraṃ satataṃ namāmi Á Á 8 Á Á

śrīrāmacandrasya varāṣṭakaṃ tvāṃ
mayēritaṃ dēvi manōharaṃ yē Á

paṭhanti śṛṇvanti gṛṇanti bhaktyā
tē svīyakāmān pralabhanti nityam Á Á 9 Á Á

Á Á śrīrāmāṣṭakaṃ samāptam Á Á

